
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

BIR BO‘LSAK — YAGONA XALQMIZ, 
BIRLASHSAK — VATANMIZ!

“Yangi O‘zbekiston” bog‘ida mamlakatimiz mustaqilligining o‘ttiz uch yilligiga bag‘ishlab o‘tkazilgan bayram tantanalaridan reportaj.

Prezidentimiz Shavkat Mirziyoyevning 2024-
yil 18-iyuldagi “O‘zbekiston Respublikasi davlat 
mustaqi l l ig ining o‘ t t iz uch yi l l ik  bayramiga 
tayyorgarlik ko‘rish va uni o‘tkazish to‘g‘risida”gi 
qaroriga muvofiq bu yil eng ulug‘, eng aziz 

Hurmatli Shavkat Miromonovich!
O‘zbekiston Respublikasining milliy bayrami – Mustaqillik kuni 

munosabati bilan samimiy tabriklarimni qabul qilgaysiz.
Mamlakatingiz ijtimoiy-iqtisodiy rivojlanish yo‘lidan dadil bormoqda, 

mintaqaviy kun tartibidagi muhim masalalarni hal etishda faol ishtirok 
etmoqda, jahon maydonida o‘z mavqeini mustahkamlamoqda.

Rossiya – O‘zbekiston munosabatlari strategik sheriklik va ittifoqchilik 
xususiyatiga ega. Moskva va Toshkent turli yo‘nalishlarda faol hamkorlik, 
MDH, SHHT va boshqa ko‘p tomonlama tuzilmalar doirasida samarali 
muloqot qilmoqda.

Birgalikdagi sa’y-harakatlarimiz bilan bundan buyon ham do‘st 
xalqlarimiz farovonligi, Markaziy Osiyoda xavfsizlik va barqarorlikni 
mustahkamlash yo‘lida konstruktiv ikki tomonlama aloqalarni izchil 
rivojlantiramiz, deb ishonaman.

Sizga, hurmatli Shavkat Miromonovich, chin qalbimdan mustahkam 
sog‘liq va muvaffaqiyatlar, barcha yurtdoshlaringizga esa baxt-saodat va 
ravnaq tilayman.

Hurmat bilan,
Vladimir PUTIN,

Rossiya Federatsiyasi Prezidenti

Hurmatli Prezident janoblari!
O‘zbekiston Respublikasi davlat mustaqilligining 33 yilligi munosabati 

bilan Sizga va do‘st O‘zbekiston xalqiga samimiy tabriklarim va eng ezgu 
tilaklarimni izhor etishga ijozat bergaysiz.

Sizning rahbarligingizda “O‘zbekiston – 2030” strategiyasi faol 
amalga oshirilmoqda, davlat qurilishida samarali natijalarga erishilib, 
xalq farovonligi kun sayin yuksalib bormoqda. Yangi davrda har 
qanday har tomonlama strategik hamkor sifatida Xitoy tomoni bundan 
mamnun.

Joriy yilning yanvar oyida Pekinda va iyul oyida Ostona shahrida Siz 
bilan muzokaralar o‘tkazdik, ular davomida Xitoy – O‘zbekiston hamkorligi 
bo‘yicha ko‘plab muhim kelishuvlarga erishildi va ikki tomonlama 
munosabatlarni rivojlantirishning yangi yo‘nalishlari belgilab olindi. 
Yagona taqdirga ega Xitoy – O‘zbekiston hamjamiyatini qurishni yanada 
chuqurlashtirish maqsadida Siz bilan yaqin aloqalarni davom ettirishga va 
strategik aloqalarni mustahkamlashga tayyorman.

O‘zbekistonga ravnaq va kuch-qudrat, xalqiga esa baxt-saodat va 
farovonlik tilayman.

Si SZINPIN,
Xitoy Xalq Respublikasi Raisi

Hurmatli Prezident janoblari!
Qo‘shma Shtatlar xalqi nomidan Sizga va O‘zbekiston xalqiga 

mamlakatingiz Mustaqillik kuni munosabati bilan eng ezgu 
tilaklarimizni yo‘llamoqdaman.

1991-yilda mamlakatingiz mustaqilligi e’lon qilinganidan buyon 
O‘zbekiston iqtisodiy rivojlanish, ijtimoiy taraqqiyot va mintaqaviy 
barqarorlik yo‘lida salmoqli yutuqlarga erishdi. Ushbu voqealar 
mamlakatlarimiz o‘rtasida tobora sermazmun va jadal strategik 
sheriklikka olib keldi. Chegara xavfsizligini mustahkamlash, 
ikki tomonlama savdo hajmini oshirish va O‘zbekistonning boy 
madaniy merosini muhofaza qilish bo‘yicha ish olib borish kabi 
umumiy maqsadlarimizga erishish yo‘lida amalga oshirgan 
ishlarimizdan faxrlanaman.

Qo‘shma Shtatlar mavjud aloqalar mustahkamlanishi va 
hamkorlik uchun yangi imkoniyatlar ochilishini intiqlik bilan kutib 
qoladi. Sizga mamlakatingiz mustaqilligini shodlik va quvonch ila 
o‘tkazishingizni tilab qolamiz.

Hurmat bilan, 
Jozef BAYDEN,

Amerika Qo‘shma Shtatlari Prezidenti

PREZIDENT SHAVKAT MIRZIYOYEVNING  
O‘ZBEKISTON RESPUBLIKASI  

DAVLAT MUSTAQILLIGINING O‘TTIZ UCH YILLIGIGA 
BAG‘ISHLANGAN TANTANALI MAROSIMDAGI NUTQI

O‘zbekiston Respublikasi Prezidenti  
Matbuot xizmati suratlari.

Janobi Oliylari!
Mustaqillik kuni munosabati bilan eng samimiy tabriklarimni 

izhor etaman.
Birlashgan Millatlar Tashkiloti ushbu muhim kunni 

n ishonlashda O‘zbekiston Respubl ikasi  xalqining 
xursandchiligiga qo‘shiladi.

Bu Barqaror rivojlanish maqsadlarini ilgari surish, iqlim 
inqiroziga qarshi kurashish va barcha uchun imkoniyatlar va 
umidlarni kengaytirish muhimligini eslatadigan noyob fursatdir.

Tinchlik, barqaror taraqqiyot va barcha uchun inson 
huquqlarini ta’minlashga yordam beradigan birdamlik va 
umumiy qarorlar uchun ayni payt.

Ushbu qutlug‘ kunni nishonlar ekanmiz, O‘zbekiston 
Respublikasi xalqi va butun dunyodagi barcha insonlar uchun 
yaxshi kelajak barpo etish borasidagi intilishimiz qat’iy ekanini 
yana bir bor tasdiqlaymiz.

Janobi Oliylari, Sizga bo‘lgan yuksak hurmat-ehtiromimni 
qabul qilgaysiz.

Antoniu GUTERRISH,
Birlashgan Millatlar Tashkiloti Bosh kotibi

O‘zbekiston Respublikasi Prezidentining
f a r m o n i

Mamlakatimizda tadbirkorlik harakatini yangi bosqichga 
ko‘ tar ishda o‘z in ing vatanparvar l ik ,  ishbi larmonl ik  va 
tashabbuskorlik fazilatlarini yaqqol namoyon etib, ko‘plab 
istiqbolli loyihalarni muvaffaqiyatli amalga oshirib kelayotgani, 
xususan, bog‘dorchilik, ko‘chatchilik va gulchilik tarmoqlarini 
ilg‘or tajriba va innovatsion usullar asosida rivojlantirish, 
hududda tomorqachilikni keng targ‘ib qilish, ish o‘rinlarini 
yarat ish, ahol i  daromadlar ini  oshir ish va farovonl igini 
yuksaltirish, ijtimoiy masalalarni yechishda alohida faollik 
ko‘rsatayotgani, yoshlarni Vatanga muhabbat va sadoqat ruhida, 

Sh. NORIYEVAGA “O‘ZBEKISTON RESPUBLIKASIDA XIZMAT 
KO‘RSATGAN TADBIRKOR” FAXRIY UNVONINI BERISH TO‘G‘RISIDA

O‘zbekiston Respublikasi
	  Prezidenti 		    Sh. Mirziyoyev
Toshkent shahri,
2024-yil 31-avgust

Assalomu alaykum, qadrli vatandoshlar!
Muhtaram mehmonlar!
Xonimlar va janoblar!
Siz, azizlarni, ko‘p millatli xalqimizni 

bugungi ulug‘ ayyom bilan chin qalbimdan 
tabriklab, barchangizga o‘zimning yuksak 
hurmatim, ezgu tilaklarimni izhor etishdan 
baxtiyorman.

Mustaqillik bayrami barchamizga 
muborak bo‘lsin!

Qadrli do‘stlar!
Mana shu hayajonli daqiqalarda 

hammamiz milliy istiqlolimiz naqadar 
bebaho ne’mat ekanini, uning tarixiy 
ahamiya t in i  yanada  chuqur  h is 
etmoqdamiz.

Aynan mustaqi l l ik tufayl i  mi l l iy 
davlatchiligimiz qayta tiklandi. O‘zbekiston 
yangi tarixiy davrga qadam qo‘ydi. Aynan 
istiqlol tufayli Jahon hamjamiyatidan 
munosib o‘rin egalladik.

Bu bilan har qancha faxrlansak, 
g‘ururlansak arziydi.

Shunday qutlug‘ kunda O‘zbekiston 
mustaqilligi uchun kurashgan vatanparvar 
ajdodlarimiz xotirasini minnatdorlik bilan 
yodga olishimiz tabiiy, albatta.

Ular – o‘z xalqini taraqqiyot sari 
boshlagan jadid bobolarimiz, milliy ozodlik 
yo‘lida jon fido etgan ulug‘ ajdodlarimizdir. 
Ular – g‘oyat og‘ir sharoitda ham milliy 
istiqlol va hurriyat g‘oyalariga sodiq 
qolgan qahramonlarimizdir. Bugun 
ularning ezgu g‘oya va tamoyillariga 
tayanib, yangi hayot, yangi jamiyat 
poydevorini yaratmoqdamiz.

Bu fidoyi zotlarning nomlarini hech 
qachon unutmaymiz!

U la rn ing  xo t i r as i  qa lb im izda , 
yuragimizda hamisha yashaydi!

Hurmatli bayram ishtirokchilari!
Keyingi yillarda Yangi O‘zbekistonni 

barpo etish yo‘lida ulkan qadamlar qo‘ydik. 
Har bir ishimiz, har bir yutug‘imizda 
istiqlolning buyuk qudrati yorqin namoyon 
bo‘lmoqda.

Vatanimiz dunyoga, dunyo esa 
yurtimizga keng ochilmoqda. Mintaqamiz 
va  bu tun  jahonda  do ‘s t l a r im iz , 
hamkorlarimiz ko‘paymoqda.

So ‘ngg i  7  y i l da  O ‘ zbek i s t on 
tashabbuslari asosida Birlashgan Millatlar 
Tashkiloti Bosh Assambleyasi tomonidan 
10 dan ziyod, jumladan, joriy yilda 4 ta 
maxsus rezolyutsiya qabul qilindi.

Jahon banki bu yil mamlakatimiz yalpi 
ichki mahsuloti 5,3 foizga o‘sishini prognoz 
qildi. Ko‘plab davlatlar bilan solishtirganda 
bu ancha yuqori ko‘rsatkichdir. Xalqaro 
valyuta jamg‘armasi e’tirof etganidek, 
2023-yilda yalpi ichki mahsulotimiz ilk bor 
100 milliard dollardan oshdi.

mehnatsevar va shijoatli insonlar etib tarbiyalash yo‘lidagi 
ibratli ishlari uchun Jizzax viloyati Sharof Rashidov tumanidagi 
“Gulchi opa tomorqa xizmati” klasteri rahbari Noriyeva Sharofat 
Ergashevnaga “O‘zbekiston Respublikasida xizmat ko‘rsatgan 
tadbirkor” faxriy unvoni berilsin. 

ENG KATTA MAKTAB, ENG KATTA TARBIYA – TARIXNING O‘ZI
31-avgust – Qatag‘on qurbonlarini yod etish kuni. Shu munosabat bilan  

Shahidlar xotirasi xiyoboniga davlat va jamoat tashkilotlari vakillari,  
nuroniylar, ziyolilar yig‘ildi.

Marosimda Prez ident Shavkat 
Mirziyoyev ishtirok etdi.

Ajdodlar haqiga Qur’on tilovat qilindi. 
Elga osh tortildi.

Bu marosim Mustaqillik bayrami 

bilan hamohang o‘tishi, millat oydinlari 
yodga olinishidan ko‘ngil entikadi. 
Bu Vatanga fidoyilik yillar o‘tsa-da 
qadrlanishi, hech bir ezgu ish izsiz 
ketmasligini anglatadi.

Xiyobondagi ramziy qabr yonida ham 
Qur’on tilovat qilindi. Tarixiy haqiqatni 
tiklash, yoshlarni shu ruhda tarbiyalash 
haqida muloqot bo‘ldi.2

XORIJIY YETAKCHILARDAN O‘ZBEKISTONNING MUSTAQILLIK BAYRAMI 
MUNOSABATI BILAN TABRIKLAR

Mamlakatimiz mustaqilligining 33 yilligi munosabati bilan O‘zbekiston 
Respublikasi Prezidenti Shavkat Mirziyoyev nomiga xorijiy davlatlar, 
parlamentlar va hukumatlar, nufuzli xalqaro institutlar va mintaqaviy tashkilotlar, 
yetakchi korporatsiya va kompaniyalar rahbarlaridan, taniqli siyosat, jamoat va 
din arboblaridan samimiy tabriklar kelmoqda.

Xorijiy hamkorlar o‘z maktublarida Yangi O‘zbekistonda amalga 
oshirilayotgan siyosiy o‘zgarishlar va ijtimoiy-iqtisodiy islohotlarni 
yuqor i  baholab, o‘zaro manfaat l i  hamkorl ikni  kengayt ir ish va 
dav lat imizn ing xa lqaro obro‘s in i  mustahkamlashga qarat i lgan 
pragmat ik  va  fao l  tashq i  s i yosa tn i  har  tomon lama qo‘ l l ab-

quvvatlashlarini ta’kidlamoqdalar. Iqtisodiyot, ijtimoiy soha, ta’lim, 
madaniyat, sport va boshqa ko‘plab yo‘nalishlardagi yutuqlar alohida 
e’tirof etilmoqda.

Ko‘p millatli O‘zbekiston xalqiga tinchlik, farovonlik va baxt-saodat, yanada 
gullab-yashnash va taraqqiyot tilaklari bildirilmoqda.

bayramimiz “Bir bo‘ lsak – yagona xalqmiz, 
birlashsak – Vatanmiz!” degan ezgu shior ostida 
nishonlanmoqda.

Ayni kunlarda mamlakatimizning barcha hududi 
– mahallayu guzarlar, bog‘u xiyobonlar, ko‘chalar, 

xonadonlarda, har bir qalbda bayram shukuhi 
kezmoqda.

2 0 2 4 - y i l ,  3 1 - a v g u s t .  M a m l a k a t i m i z 
mustaqilligining 33 yilligiga bag‘ishlangan asosiy 
tantanalar “Yangi O‘zbekiston” bog‘ida bo‘lib o‘tdi.

So‘lim va muazzam maskanda O‘zbekiston 
Respubl ikas i  Ol iy  Maj l is i  Senat i  a ’zo lar i , 
Qonunchilik palatasi deputatlari, fan, madaniyat 
va san’at namoyandalari, ishlab chiqarish ilg‘orlari, 
mamlakatimizda faoliyat yuritayotgan xori j iy 

davlatlar elchixonalari hamda xalqaro tashkilotlar 
vakillari, nuroniy otaxonu onaxonlar, yoshlar 
jam bo‘lgan.

(Davomi 2, 3-betlarda).

PREZIDENT SHAVKAT MIRZIYOYEVNING  
O‘ZBEKISTON RESPUBLIKASI DAVLAT MUSTAQILLIGINING O‘TTIZ UCH YILLIGIGA 

BAG‘ISHLANGAN TANTANALI MAROSIMDAGI NUTQI
1 Barcha islohotlarimizning ruhi 

va mazmuniga “Inson qadri 
uchun, el-yurt baxti uchun!” degan ezgu 
g‘oya chuqur kirib bormoqda.

Iqtisodiy yutuqlarimiz joriy yil sentabr 
oyidan pensiya va nafaqalar miqdorini, 
oktabr oyidan esa budjet xodimlari, 
shifokorlar va pedagoglar maoshini 
oshirish imkonini bermoqda.

Odamlarimizda hayotdagi muammolar 
yechimiga daxldorlik hissi, faol fuqarolik 
pozitsiyasi kuchaymoqda. Aholimiz 
“Tashabbusli budjet” loyihasida faol 
qatnashib, mahallalar hamda ijtimoiy 
obyektlarni moliyalashtirishni mustaqil hal 
etmoqda. O‘tgan davrda yurtdoshlarimiz 
ma’qullagan 13 mingdan ortiq loyihalar 
uchun 11 trillion so‘m mablag‘ ajratilgani 
ham buni tasdiqlaydi.

Ekologiyani asrash, tabiiy resurslarni 
tejab ishlatish, jumladan, suvdan oqilona 
foydalanish bo‘yicha zamonaviy tizimlarga 
o‘tish ishlarini kuchaytirdik.

Mamlakatimizda “Yashil  makon” 
dasturi davom etmoqda. Ayniqsa, Orol 
dengizi tubini ko‘kalamlashtirish ishlari 
muvaffaqiyatli amalga oshirilmoqda. Eng 
muhimi, ushbu loyiha mintaqa bo‘ylab 
chang va tuz tarqalishining oldini olishga 
yordam bermoqda.

Muhtaram yurtdoshlar!
Bugungi kunda navqiron farzandlarimiz 

Yangi O‘zbekiston ravnaqiga munosib 
hissa qo‘shmoqda.

Buning tasdig‘i yaqinda Parijda bo‘lib 
o‘tgan XXXIII yozgi Olimpiya o‘yinlarida 
yana bir bor yaqqol namoyon bo‘ldi. Azmu 
shijoatli o‘g‘il-qizlarimiz dunyodagi eng yirik 
sport anjumanida 8 ta oltin, 2 ta kumush, 3 
ta bronza medalni qo‘lga kiritdilar.

Ayniqsa, mard va jasur bokschilarimiz 
Bahodir Jalolov, Hasanboy Do‘smatov, 
taekvondochi o‘g‘ lonimiz Ulug‘bek 
Rashitov ikki marta olimpiya chempioni 
degan yuksak sharafga sazovor bo‘ldilar. 
Ular milliy sportimiz tarixida shonli sahifa 
ochdilar. 

Hech shubhasiz, olimpiya chempionlari 
Diyora Keldiyorova, Lazizbek Mullajonov, 
A b d u m a l i k  X a l o q o v,  A s a d x o ‘ j a 
Mo‘ydinxo‘jayev, Razambek Jamalov, 
kumush medal sovrindorlari Svetlana 
Osipova, Akbar Jo‘rayev, bronza medal 

sohiblari Alisher Yusupov, Muzaffarbek 
To‘raboyev va G‘ulomjon Abdullayev ham 
Parij maydonlarida chinakam qahramonlik 
namunasini ko‘rsatdilar.

O‘zbekiston tarixida tom ma’noda 
rekord natijalar, mislsiz yutuqlarga 
e r i s h g a n  g ‘ o l i b  v a  m u z a f f a r 
sportchilarimizga shon-sharaflar bo‘lsin!

Albatta, Parij maydonlarida qo‘lga 
kiriti lgan barcha yutuq va natijalar 
olimpiyachilarimizning xalqimizga munosib 
bayram sovg‘asi bo‘ldi.

F u r s a t d a n  f o y d a l a n i b ,  P a r i j 
Olimpiadasida Vatanimiz bayrog‘ini baland 
ko‘targan mohir sportchilarimizni, ularning 
ota-onalari va ustoz-murabbiylarini o‘z 
nomimdan, xalqimiz nomidan yana bir bor 
chin dildan qutlayman.

Shu kunlarda Parijdan yana ketma-
ket quvonchl i  xabarlar kelmoqda. 
Paralimpiyachi o‘g‘il-qizlarimiz ham 
xalqimiz uchun Mustaqillik bayramiga 
munosib sovg‘alar hadya etishmoqda.

Mahorat l i  spor tch i lar imiz Asi la 
Mirzayorova, Qudratulla Ma’rufxo‘jayev, 
Elbek Sultonov oltin medallarni, matonatli 
farzandlarimiz Ziyodaxon Isoqova, Kubaro 
Hakimova kumush medallarni, Muslima 
Odilova, Tolibboy Yo‘ldoshev, Mohigul 
Hamdamova esa bronza medallarini qo‘lga 
kiritdilar.

Mana, bizning qanday qahramonlarimiz, 
qanday o‘tyurak pahlavonlarimiz bor! 
Ularga tahsin va tasannolar bo‘lsin!

Ana shu jasur va fidoyi farzandlarimizni 
chin dildan qutlab, bunday yutuqlardan 
ruhlangan sportchilarimiz albatta yanada 
yuksak marralarni egallaydilar, yurtimizga 
albatta katta-katta g‘alabalar bilan 
qaytadilar, deb ishonamiz.

Hurmatli do‘stlar!
Bugungi nihoyatda murakkab va 

tahlikali davr oldimizga yangi-yangi 
sinov va muammolarni ko‘ndalang 
qilib qo‘ymoqda. Lekin hayot qanchalik 
mashaqqatli bo‘lmasin, mamlakatimizda 
demokratik islohotlarni izchil davom 
ettirib, xalqimizni rozi qilishga, tinchlik va 
barqarorlikni mustahkamlashga bor kuch 
va imkoniyatlarimizni safarbar etamiz.

Quroll i  Kuchlarimizni zamonaviy 
qurol-yarog‘ va texnika bilan ta’minlash, 
ularning jangovar va ma’naviy salohiyatini 

oshirishga bundan buyon ham ulkan e’tibor 
qaratamiz.

Lek in t inch l ikn i  saqlash faqat 
harbiylarimizning ishi bo‘lib qolmasligi 
kerak. Bu barchamizning, har bir 
O‘zbekiston fuqarosining muqaddas burchi 
bo‘lishi shart.

Yurtning kuchi – birlikda, qadri esa 
tinchlikdadir!

Muhtaram vatandoshlar!
Hozirgi kunda Yangi O‘zbekistonni 

barpo etishda asosiy e’tiborni beshta 
ustuvor yo‘nalishga qaratmoqdamiz.

Bular, avvalo, sifatli ta’lim tizimini 
yo‘lga qo‘yish, biznesni rivojlantirish, 
korrupsiyadan xoli, adolatli sud 
tizimini yaratish, sog‘liqni saqlash 
sohasini tubdan yaxshilash, ekologik 
barqarorlikni ta’minlashdan iborat.

Muammolar imizning yechimi , 
savollarimizning javobi faqat va faqat 
ta’limda. Hamma eshiklarni ochadigan 
kalit ham – faqat va faqat ta’lim va 
tarbiyadir.

Shu sababli maktab ta’limini isloh 
qilish bo‘yicha katta dastur qabul qildik. 
Maktablarimizda avvalo ona til i va 
adabiyotni chuqur o‘rgatishga alohida 
e’tibor qaratilmoqda. Farzandlarimizga 
chet tillardan sifatli ta’lim berish maqsadida 
xorijiy til egalarini olib kelmoqdamiz. 
Maktab o‘quvchilari jahondagi ilg‘or 
tajribalar asosida tayyorlangan zamonaviy 
darsliklar bilan ta’minlanmoqda.

Yur t im izda  dunyodag i  nu fuz l i 
o l i ygoh la rn ing  f i l i a l l a r i n i  och ib , 
O‘zbekistonni yirik ta’lim markaziga 
ay lan t i r i shn i  maqsad q i lganmiz . 
Yoshlarimiz yetakchi xorijiy universitetlarda 
tahsil olib, tajriba orttirib, Vatan ravnaqi 
yo‘lida xizmat qilishga bel bog‘laganlar. 
Buning uchun ularga “El-yurt umidi” 
jamg‘armasi  orqal i  yanada qulay 
imkoniyat lar  yaratamiz.  Ayniqsa, 
xotin-qizlarning bilim olishlari, kasb 
egallashlariga alohida e’tibor qaratishimiz 
lozim.

Men hurmatli ota-onalarga qarata 
aytmoqchiman: qizlaringizni o‘qiting, orzu-
umidlarini ro‘yobga chiqarishlarida ularga 
ko‘makchi bo‘ling!

Ulug‘larimiz aytganlaridek, o‘g‘il bolani 
o‘qitsak, bir kishi savodli bo‘ladi. 

Qiz bolani o‘qitsak, butun oila, butun 
jamiyat bilimli bo‘ladi!

Bugun O‘zbekistonning barcha 
yoshlariga murojaat qilmoqchiman.

Qadrli o‘g‘il-qizlarim, mamlakatimiz 
istiqboli, barcha ezgu niyatlarimiz ijobatini 
biz avvalo sizlarning timsolingizda 
ko‘ramiz. Kelajakda turli sohalarda ulkan 
yutuq va zafarlarga erishib, yurtimizni 
dunyoga yanada keng tarannum 
etishingizni istaymiz.

Marrani baland oling, siz buyuk ishlarga 
qodirsiz!

Hamisha o‘z kuchingiz, qat’iyat va 
salohiyatingizga ishoning!

Davlatimiz, xalqimiz, Prezident sizlarni 
bu yo‘lda doimo qo‘llab-quvvatlaydi, har 
qanday yordamni ayamaydi.

Hurmatli bayram ishtirokchilari!
Biz Jahon savdo tashkilotiga a’zo 

bo‘lish yo‘lidagi sa’y-harakatlarimizni 
qa t ’ i y  davom e t t i ramiz .  A loh ida 
kompaniyalarga berilgan monopol huquq 
va imtiyozlarni bosqichma-bosqich bekor 
qilib, barchaga teng huquqlar berilishini 
ta’minlaymiz.

Joriy yilda energetika, neft-gaz, suv 
xo‘jaligi, yo‘l qurilishi, temir yo‘l va 
aeroport xizmati sohalarida 17 turdagi 
davlat monopoliyasini tugatish to‘g‘risida 
qaror qabul qildik. Bu ishlarni davom 
ettirib, mamlakatimizni xalqaro savdo 
makonining ajralmas qismiga albatta 
aylantiramiz.

Yana bir dolzarb masala – aholini 
munosib ish o‘rinlari bilan ta’minlashdir. 
Biz bu borada tadbirkor lar imizga 
tayanamiz. Shu bois  ularni qo‘llab-
quvvatlashni yanada kengaytiramiz.

Tadbirkorlar bilan har yili yuzma-yuz 
muloqot qilmoqdamiz. Ularni qiynayotgan 
muammolarga yechim topib, sohani 
qo‘llab-quvvatlash uchun tegishli qarorlar 
qabul qilyapmiz.

Zamonning o‘zi tadbirkorlarimizdan 
keng miqyosda fikrlab ish yuritishni, 
jahon bozorlarida raqobatdosh mahsulot 
yaratishni talab etmoqda.

Bu yo‘lda ularga omad va yutuqlar 
tilaymiz.

Hurmatli vatandoshlar!
Biz endi 37 millionlik katta xalqmiz. 

O‘zbekiston hozirgi kunda aholi soni 

bo‘yicha jahondagi eng yirik 40 ta 
davlatdan biri hisoblanadi. Bu raqamni 
islohotlarimiz, mehnatimiz, bilim va 
qobiliyatimiz bilan katta salohiyatga 
aylantirishimiz kerak.

Dengizga chiqish imkoniyat imiz 
cheklanganini inobatga olib, e’tiborimizni 
kreativ sohalarga qaratishimiz, ularni 
jadal rivojlantirishimiz zarur. Jahonda 
kreativ sanoat mahsulotlari eksportidan 
y i l iga mi l l iard lab dol lar  daromad 
topayotgan mamlakatlar ko‘p. Binobarin, 
shunday mahsulot ishlab chiqarishga bel 
bog‘lagan ijodkor ishbilarmonlarimizni, 
ayniqsa, yoshlarimizni har tomonlama 
rag‘batlantiramiz.

Muhtaram do‘stlar!
Biz bundan sakkiz yil oldin Markaziy 

Osiyoni tashqi siyosatimizning eng 
ustuvor yo‘nalishi deb belgiladik. Shu 
asosda qo‘shnilarimiz bilan do‘stona 
munosabatlar tubdan yaxshilandi.

Barchamizning fidokorona mehnatimiz 
bilan xalqlarimizning barqaror taraqqiy 
etgan, tinchlik va hamjihatlik ruhi hukm 
suradigan Yangi Markaziy Osiyo haqidagi 
orzusi real haqiqatga aylanmoqda.

Mintaqamiz iqt isodiy o ‘s ish va 
investitsion faollik markazlaridan biri 
sifatida jadal rivojlanmoqda.

Bugungi noyob tarixiy imkoniyatlar 
asos ida  Ma rkaz i y  Os i yoda  ha r 
tomonlama sog‘lom siyosiy muhit, 
kelgusi avlodlar uchun erkin va xavfsiz 
kelajak yaratishimiz zarur.

Ayni  paytda dunyoning barcha 
davlatlari bilan teng huquqli, o‘zaro 
manfaatli aloqalarimizni yangi bosqichga 
ko‘taramiz.

F u r s a t d a n  f o y d a l a n i b ,  Ya n g i 
O‘zbekistonning barqaror rivojlanish 
va taraqqiyotni ta’minlashga qaratilgan 
tashabbus lar in i  qo ‘ l lab-quvvat lab 
kelayotgan xor i j iy  do‘st lar imiz va 
hamkorlarimizga, bugungi tantanamizda 
ishtirok etayotgan diplomatik korpus 
vakillariga samimiy minnatdorlik izhor 
etaman.

Qadrli vatandoshlar!
Shu kunlarda yurtimiz muhim siyosiy 

voqea arafasida turibdi. 27-oktabr kuni 
O‘zbekiston Respublikasi Oliy Majlisi 
va hududlardagi vakillik organlariga 

saylovlar o‘tkaziladi.
Ushbu  say lov la r  yang i l angan 

Konstitutsiyamiz belgilab bergan ijtimoiy-
siyosiy muhitda, rivojlangan davlatlardagi 
kabi ilk bor aralash saylov tizimi asosida 
o‘tkaziladi. Siyosiy partiyalar tomonidan 
Qonunchilik palatasiga deputatlikka 
nomzod lar  ko ‘ rsa t ishda hurmat l i 
ayollarimizning ulushi kamida 40 foiz 
bo‘lishi belgilab qo‘yildi.

Ishonaman, bo‘lg‘usi saylovlar xalqaro 
saylov standartlari va milliy saylov 
qonunchiligiga to‘la muvofiq holda kuchli 
raqobat muhitida bo‘lib o‘tadi.

F u r s a t d a n  f o y d a l a n i b ,  b u t u n 
xalqimizni saylovda faol ishtirok etib, 
Yangi O‘zbekiston uchun, erkin va 
farovon hayot,  farzandlar imizning 
baxti va istiqboli uchun ovoz berishga 
chaqiraman.

Aziz va muhtaram yurtdoshlar!
Bugun shiddat l i  hayotning o‘z i 

barchamizni yanada ulkan marralar 
sari da’vat etmoqda. O‘z kuchimiz va 
salohiyatimiz bilan barpo etgan mustaqil 
davlat, erkin va ozod jamiyatni yanada 
kuchli, yanada go‘zal va obod etish bosh 
vazifamizga aylanmoqda.

Bu shunday yuksak marraki, unga 
erishish uchun har qancha mehnat 
qilsak arziydi. 

Bu shunday buyuk,  sharaf l i 
maqsadki, unga butun borlig‘imizni 
baxsh etsak arziydi. 

Men ishonaman – barchamiz bir 
bo‘lib, aql-zakovat, bilim va tajribamiz, 
kuch-g‘ayratimizni ishga solib, bu 
ulug‘ manzilga albatta yetamiz. Yorug‘ 
va nurafshon kelajagimizni – Yangi 
O‘zbekistonni albatta barpo etamiz!

Bugungi imkoniyatdan foydalanib, 
mana shunday ezgu g‘oya atrofida 
bir lashib,  is lohot lar imizni  qo‘ l lab-
quvvat lab kelayotgan,  f idokorona 
mehnati bilan yangi hayot binosini barpo 
etayotgan buyuk xalqimizga farzandlik 
mehri bilan ta’zim qilaman.

Siz,  azizlarni ,  butun xalqimizni 
davlatimiz mustaqilligining o‘ttiz uch 
yillik bayrami bilan yana bir bor chin 
qalbimdan tabriklayman.

Yashasin O‘zbekiston Respublikasi!
Yashasin O‘zbekiston xalqi!

Hurmatli Shavkat Miromonovich!
Qadrli qardoshim!
Sizni va qardosh O‘zbekiston Respublikasining butun xalqini 

mamlakatingiz Mustaqilligi kuni bilan chin qalbimdan muborakbod 
etaman!

Mustaqillik yillarida qardosh O‘zbekiston o‘z davlatchiligini 
mustahkamlash, xalq farovonligini yuksaltirish va xalqaro 
maydondagi nufuzini oshirishda salmoqli yutuqlarga erishdi. 
Mamlakatingizning barqaror ijtimoiy-iqtisodiy rivojlanishi tanlangan 
yo‘lning samarali ekanligining yaqqol tasdig‘idir.

Shuni alohida ta’kidlashni istardimki, Turkmaniston O‘zbekiston 
Respublikasi bilan o‘zaro intilish tufayli yildan-yilga yangi mazmun 
bilan boyib borayotgan munosabatlarni chin dildan qadrlaydi. 
Muloqotimizga xos bo‘lgan iliqlik va o‘zaro ishonch bundan buyon 
ham qardosh xalqlarimiz farovonligi yo‘lida strategik sheriklikni 
mustahkamlash va rivojlantirishga xizmat qilishiga qat’iy ishonaman.

Fursatdan foydalanib, Sizga, muhtaram Shavkat Miromonovich, 
mustahkam sog‘liq va baxt-saodat, O‘zbekiston xalqiga esa tinchlik-
osoyishtalik, farovonlik va ravnaq tilayman.

Chuqur hurmat ila,
Gurbanguli BERDIMUHAMEDOV,

Turkman xalqining milliy yetakchisi, 
Turkmaniston Xalq Maslahati Raisi

Hurmatli Shavkat Miromonovich!
Qozog‘iston xalqi va shaxsan o‘z nomimdan Sizni va butun 

qardosh O‘zbekistonni Mustaqillik kuni bilan samimiy muborakbod 
etaman.

Suveren taraqqiyot yillarida Sizning ajoyib mamlakatingiz 
iqtisodiy va ijtimoiy rivojlanishda, xalqaro nufuzni mustahkamlashda 
va fuqarolar farovonligini oshirishda haqiqatan ham ulkan yutuqlarga 
erishdi. Ushbu qutlug‘ kun o‘zbek xalqining milliy birdamligi va 
hamjihatligi, yuksak bunyodkorlik ruhi va vatanparvarligining 
ramzidir.

Sizlarning keng ko‘lamli siyosiy islohotlarni tizimli amalga 
oshirish, iqtisodiyotni modernizatsiya qilish, xalqning turmush 
darajasini yuksaltirish va milliy manfaatlarini xalqaro maydonda 
ilgari surish borasidagi tinimsiz sa’y-harakatlaringiz yuksak hurmat 
va ehtiromga sazovordir. Ishonchim komilki, Sizning nufuzli va dono 
rahbarligingizda O‘zbekiston barqaror o‘sish va taraqqiyot yo‘lidagi 
dadil harakatini davom ettiradi.

XORIJIY YETAKCHILARDAN O‘ZBEKISTONNING MUSTAQILLIK BAYRAMI 
MUNOSABATI BILAN TABRIKLAR

Biz ko‘p asrlik do‘stlik, yaxshi qo‘shnichilik va o‘zaro qo‘llab-
quvvatlash ruhidagi ko‘p qirrali Qozog‘iston – O‘zbekiston 
hamkorligini yanada chuqurlashtirishga alohida ahamiyat 
qaratmoqdamiz.

Strategik sheriklik va ittifoqchilik munosabatlarini har tomonlama 
mustahkamlashga qat’iy intilishimni tasdiqlar ekanman, Sizga, 
hurmatli Shavkat Miromonovich, mas’uliyatli davlatchilik 
faoliyatingizda yangi muvaffaqiyatlar, qardosh O‘zbekiston xalqiga 
esa farovonlik va ravnaq tilayman.

Hurmat bilan,
Qosim-Jomart TOQAYEV,

Qozog‘iston Respublikasi Prezidenti

Hurmatli Shavkat Miromonovich!
Qirg‘iziston xalqi va shaxsan o‘z nomimdan Sizni va qardosh 

O‘zbekiston xalqini O‘zbekiston Respublikasi mustaqilligining 33 
yilligi bilan samimiy muborakbod etaman.

Sizning rahbarligingiz so‘nggi yillarda O‘zbekiston taraqqiyotida, 
ayniqsa, ijtimoiy-iqtisodiy rivojlanish va mamlakatning xalqaro 
mavqeini mustahkamlash sohasida sezilarli yutuqlarga olib keldi.

Sizning ichki va tashqi siyosatdagi keng ko‘lamli islohotlaringiz 
muvaffaqiyatli amalga oshirildi, boshqa mamlakatlar bilan sheriklik 
mustahkamlanmoqda.

Qirg‘iziston va O‘zbekiston o‘rtasidagi strategik sheriklikni 
mustahkamlashga qo‘shgan shaxsiy hissangizni, shuningdek, 
xalqlarimiz uchun muhim bo‘lgan turli sohalarda muvaffaqiyatli ikki 
tomonlama hamkorlikni yuksak qadrlayman.

Birgalikdagi sa’y-harakatlarimiz bilan Qirg‘iziston – O‘zbekiston 
qardoshligi, abadiy do‘stlik va yaxshi qo‘shnichilik munosabatlari 
bundan buyon ham rivojlanib, mustahkamlanib borishiga 
ishonaman.

Muhtaram Shavkat Miromonovich, Sizga mustahkam sog‘liq, 
uzoq umr, baxt-saodat, mas’uliyatli davlatchilik faoliyatingizda 
muvaffaqiyatlar, qardosh O‘zbekiston xalqiga esa tinchlik-
osoyishtalik va ravnaq tilayman.

Hurmat bilan, 
Sadir JAPAROV,

Qirg‘iz Respublikasi Prezidenti

Qadrli Shavkat Miromonovich!
Tojikiston xalqi nomidan va shaxsan o‘z nomimdan Sizni, Siz 

orqali qardosh O‘zbekiston xalqini mamlakatingiz milliy bayrami – 
Mustaqillik kuni bilan chin qalbimdan samimiy muborakbod etishdan 
g‘oyat mamnunman.

Sizning tinimsiz sa’y-harakatlaringiz tufayli so‘nggi yillarda 
O‘zbekistonda har tomonlama ijtimoiy-iqtisodiy rivojlanish va 
xalq farovonligini oshirish, shuningdek, mamlakatning xalqaro 
nufuzini mustahkamlash borasida muhim natijalarga erishildi. 
Biz yaqin qo‘shni sifatida bu muvaffaqiyatlardan chin dildan 
xursandmiz.

O‘zbekiston bilan do‘stlik, yaxshi qo‘shnichilik va bunyodkorona 
hamkorlik munosabatlari Tojikiston tashqi siyosatining muhim 
ustuvor yo‘nalishi bo‘lib kelgan va shunday bo‘lib qoladi va biz ularni 
bugungi darajasigacha qadrlaymiz.

Tojikiston – O‘zbekiston strategik sheriklik va ittifoqchilik 
munosabatlarining butun majmui izchil rivojlanib va kengayib 
borayotganini mamnuniyat bilan qayd etish lozim. Biz ushbu o‘zaro 
manfaatli jarayonni yanada ilgari surishdan manfaatdormiz.

Birgalikdagi sa’y-harakatlarimiz bilan bundan buyon ham 
xalqlarimiz farovonligi yo‘lida ikki mamlakat hamkorligini 
mustahkamlashga har tomonlama hissa qo‘shamiz, deb ishonaman.

Sizga, qadrli Shavkat Miromonovich, mustahkam sog‘liq, baxt-
saodat, mas’uliyatli davlatchilik faoliyatingizda yangi muvaffaqiyatlar, 
qardosh O‘zbekiston xalqiga esa tinchlik-osoyishtalik va farovonlik 
tilayman.

Chuqur hurmat bilan,
Emomali RAHMON,

Tojikiston Respublikasi Prezidenti

Hurmatli Shavkat Miromonovich!
Mamlakatingiz Mustaqilligi kuni munosabati bilan Sizga va Siz 

orqali qardosh O‘zbekiston xalqiga samimiy tabriklarim va eng ezgu 
tilaklarimni yo‘llayman.

O‘zbekiston mustaqillikka erishganidan buyon siyosiy, 
iqtisodiy va ijtimoiy taraqqiyotda ulkan yutuqlarga erishdi, xalqaro 
maydonda munosib obro‘-e’tiborga ega bo‘ldi, mintaqaviy va global 
kun tartibidagi dolzarb masalalarni hal etishda konstruktiv rol 
o‘ynamoqda.

Biz Turkmanistonda mamlakatlarimiz o‘rtasidagi hamkorlik 
darajasini yuksak qadrlaymiz va uni mustahkamlash va 
yanada kengaytirishga katta ahamiyat beramiz. O‘z navbatida, 
mamlakatlarimizning qardosh xalqlari farovonligi yo‘lida 
Turkmaniston – O‘zbekiston strategik munosabatlarini yangi 
ufqlar tomon faol ilgari surish uchun Siz bilan birgalikdagi sa’y-
harakatlarni bundan buyon ham davom ettirishga tayyorligimni 
bildiraman.

Fursatdan foydalanib, Sizga, hurmatli Shavkat Miromonovich, 
mustahkam sog‘liq, oilaviy baxt-saodat, shuningdek, O‘zbekiston 
Respublikasi xalqi farovonligi yo‘lidagi barcha tashabbus va 
intilishlarda yangi muvaffaqiyatlar tilayman.

Chuqur hurmat ila,
Serdar BERDIMUHAMEDOV,

Turkmaniston Prezidenti

Hurmatli Shavkat Miromonovich!
Qadrli qardoshim!
Qardosh O‘zbekiston Respublikasiga davlat tashrifim chog‘ida 

menga, oilamga va butun delegatsiyamga ko‘rsatgan yuksak e’tibor 
va mehmondo‘stligingiz, chinakam birodarlik munosabatlari uchun 
Sizga yana bir bor chuqur minnatdorlik bildiraman. Shu bilan birga, 
rafiqam Mehribon xonim va qizim Layloga ko‘rsatilgan samimiy 
e’tibor va g‘amxo‘rlik hamda ularni o‘zbek xalqining boy tarixi, 
madaniyati va an’analari bilan yaqindan tanishtirganlari uchun 
Ziroatxon Mirziyoyeva xonim va qizingiz Saida Mirziyoyevaga 
minnatdorlik bildiraman.

Har safar qardosh mamlakatingizga tashrif buyurganimda 
Sizning rahbarligingizda amalga oshirilayotgan keng ko‘lamli 
bunyodkorlik ishlari, mamlakatdagi ulkan o‘zgarishlar va taraqqiyotni 
ko‘rish menga katta mamnuniyat va sharaf bag‘ishlaydi. Bularning 
barchasi Sizning serqirra faoliyatingiz, oqilona rahbarligingiz, Vatan 
va xalqqa xizmatingiz samarasidir. Mamlakatingizning har bir yutug‘i 
Ozarbayjon uchun faxr va iftixordir.

Go‘zal mamlakatingizga tashrifim natijalaridan juda mamnunman. 
Qisqa vaqt ichida birgalikdagi sa’y-harakatlarimiz bilan Ozarbayjon 
– O‘zbekiston munosabatlarining ittifoqchilik darajasiga ko‘tarilgani 
va buning natijasida biz imzolagan ittifoqchilik to‘g‘risidagi hujjat 
xalqimizning mustahkam irodasi va munosabatlarimizni yanada 
rivojlantirish va chuqurlashtirishga bo‘lgan qat’iyatimizning yorqin 
namunasidir. Siz bilan do‘stona, samimiy va o‘zaro ishonch ruhidagi 
uchrashuvlarimizni, ikki tomonlama munosabatlarning keng doirasini 
va hamkorligimizni yanada rivojlantirish yo‘nalishida o‘tkazgan 
samarali muzokaralarimizni yuksak qadrlayman. Hech shubhasiz, 
Davlatlararo oliy kengashning birinchi majlisi natijalari, erishilgan 
kelishuvlar, imzolangan ko‘plab muhim hujjatlar, shu jumladan, 
o‘tkazilgan ishbilarmonlik forumi kelgusidagi faol hamkorligimiz 
nuqtayi nazaridan alohida ahamiyatga ega. Tashrif davomida 
ishlab chiqilgan loyihalar va o‘tkazilgan muhokamalar yaqin yillarda 
iqtisodiy, savdo va investitsiya sohalaridagi hamkorligimizni yanada 
rivojlantirishga xizmat qiladi.

Ozarbayjonning ozod etilgan yerlarida Sizning tashabbusingiz 
bilan amalga oshirilayotgan tiklash va rekonstruksiya ishlarida 
mamlakatingizning bevosita ishtiroki va qo‘llab-quvvatlashi biz 
uchun juda qadrlidir.

Ozarbayjon va O‘zbekiston san’atkorlarining qo‘shma gala-
konsertdagi ajoyib chiqishlari qardosh xalqlarimiz o‘rtasidagi ko‘p 
asrlik do‘stlikning tasdig‘i, mushtarak an’ana va qadriyatlarning 
yorqin ifodasi bo‘ldi. Aynan mushtarak ma’naviy qadriyatlar, diniy 
va madaniy ildizlar, xalqlarimizning mustahkam do‘stligi va bir-
biriga bo‘lgan mehr-muhabbati Ozarbayjon bilan O‘zbekiston 
o‘rtasidagi munosabatlarni belgilovchi asosiy omillardir. Siyosiy 
muloqotimizning jadalligi, o‘zaro tashriflarimiz, uchrashuvlarimiz, 
yaqin hamkorligimiz davlatlararo aloqalarimizni tezlashtirish va 
mustahkamlashda muhim ahamiyat kasb etmoqda.

(Davomi 3-betda).

(Davomi.Boshlanishi 1-betda).

XORIJIY YETAKCHILARDAN O‘ZBEKISTONNING MUSTAQILLIK BAYRAMI 
MUNOSABATI BILAN TABRIKLAR

Hurmatli Prezident janoblari,
Davlatlararo munosabatlarni rivojlantirishda oliy darajadagi 

tashriflarning ahamiyatini hisobga olib, Sizni Ozarbayjonga davlat 
tashrifini amalga oshirishga taklif etaman. Ishonchim komilki, 
Sizning ushbu tashrifingiz Ozarbayjon va O‘zbekiston o‘rtasidagi 
vaqt sinovidan o‘tgan do‘stlik va qardoshlikni mustahkamlashga, 
ittifoqimizni chuqurlashtirishga, mamlakatlarimiz va butun 
mintaqamizning barqaror rivojlanishi va gullab-yashnashiga 
beqiyos hissa qo‘shadi.

Sizni tez orada Bokuda ko‘rishga umid qilamiz. Sizga va 
oilangizga mustahkam sog‘liq, baxt-saodat, mas’uliyatli va 
olijanob faoliyatingizda yangi muvaffaqiyatlar, O‘zbekiston xalqiga 
tinchlik va farovonlik tilayman.

Hurmat bilan,
Ilhom ALIYEV,

Ozarbayjon Respublikasi Prezidenti

Hurmatli Shavkat Miromonovich!
O‘zbekiston Respublikasining Mustaqillik kuni munosabati 

bilan samimiy tabriklarimni qabul qilgaysiz.
O‘zbekiston davlatining suveren rivojlanish yillari barqaror 

iqtisodiy o‘sish, keng ko‘lamli ijtimoiy o‘zgarishlar va 
mamlakatning jahon miqyosida munosib e’tirof etilishini 
ta’minlagan yorqin yutuqlarga boy bo‘ldi.

Bugun Toshkent konstruktiv tashabbuslar bilan Markaziy 
Osiyoda global xavfsizlik va barqarorlikni saqlash tizimiga 
salmoqli hissa qo‘shmoqda.

Xalqlarimizning ko‘p yillik do‘stligiga asoslangan Belarus – 
O‘zbekiston munosabatlari ham ikki tomonlama formatda, ham 
xalqaro tashkilotlar va mintaqaviy birlashmalar doirasida bundan 
buyon ham mustahkamlanib borishiga ishonaman.

Sizga, hurmatli Shavkat Miromonovich, mustahkam sog‘liq, 
baxt-saodat, barcha rejalaringiz amalga oshishini, O‘zbekiston 
xalqiga esa baxt-saodat va ravnaq tilayman.

Hurmat bilan,
Aleksandr LUKASHENKO,

Belarus Respublikasi Prezidenti

O‘zbekiston 
Respublikasi 
Prezidenti
Shavkat Mirziyoyev 
Janobi  
Oliylariga

Prezident Janoblari, qadrli birodarim!
O‘zbekiston Respublikasining Mustaqillik kuni munosabati 

bilan Siz Janobi Oliylarini va birodar o‘zbek xalqini eng samimiy 
tilaklarim bilan muborakbod etaman.

Mustaqil bo‘lganidan buyon har kuni tobora taraqqiy etayotgan 
do‘st va qardosh O‘zbekistonda oqilona rahnamoligingiz orqali 
erishilayotgan muvaffaqiyatlar va xalqaro maydonda egallangan 
nufuzli o‘rin Turkiya uchun ham g‘urur manbaidir.

Munosabatlarimizning mushtarak sa’y-harakatlarimiz bilan 
ikki tomonlama darajada va ko‘p tomonlama platformalarda, 
jumladan, Turkiy davlatlar tashkilotida ildiz otib borayotganini 
ko‘rish benihoya mamnuniyat baxsh etadi.

2024-yil 6-iyun kuni Anqara shahrida o‘tkazilgan Turkiya 
– O‘zbekiston Oliy darajali strategik hamkorlik kengashining 
uchinchi yig‘ilishida kelishib olingan masalalar birodarlikka 
tayanuvchi yaqin aloqalarimizni kelgusida barqaror tarzda 
mustahkamlashiga ishonchim komil.

Do‘st O‘zbekistonni Mustaqillik bayrami bilan yana bir bora 
qutlab, fursatdan foydalangan holda, chin qalbimdan Siz, Janobi 
Oliylariga sihat-salomatlik, baxt-saodat, qardosh o‘zbek xalqiga 
omonlik, farovonlik tilab qolaman.

Rejep Tayyip ERDOG‘AN,
Turkiya Respublikasi Prezidenti

Hurmatli Prezident janoblari!
Mening qadrli do‘stim!
O‘zbekiston milliy bayrami – Mustaqillik kuni munosabati bilan 

Sizga va o‘zbek xalqiga shaxsan o‘z nomimdan va Fransiya xalqi 
nomidan eng samimiy tabriklarimni hamda baxt va farovonlik 
tilaklarimni yo‘llashdan benihoya mamnunman.

2024-yil yozgi Parij Olimpiya va Paralimpiya o‘yinlari 
o‘tkazilayotgan davrda, o‘z faolligi, sport mahorati va ajoyib 
o‘yinlari bilan ajralib turgan o‘zbekistonlik sportchilar va 
muxlislarni katta quvonch bilan qabul qilganimizdan behad 
xursandmiz.

O‘tgan yilning noyabr oyida Samarqandda meni ajoyib kutib 
olganingiz davomi sifatida shu yil kuzda Sizning Parij shahriga 
tashrifingizni intiqlik bilan kutaman. Men mamlakatlarimiz 
o‘rtasidagi strategik sheriklikni o‘rnatishga katta ahamiyat 
beraman. Ushbu ulkan marra davlatlarimiz o‘rtasida yirik 
mintaqaviy va xalqaro masalalar bo‘yicha yaqinlashuvni 
mustahkamlash, xususan, Birlashgan Millatlar Tashkiloti nizomini 
hurmat qilish bo‘yicha umumiy munosabatimizni mustahkamlash, 
biz belgilab olgan yirik ikki tomonlama loyihalarni ilgari surish 
hamda ta’lim, madaniyat, global muammolar va xavfsizlik kabi 
muhim sohalarda hamkorligimizni chuqurlashtirish imkonini 
beradi.

Mamlakatlarimizni birlashtirgan aloqalarni yanada 
mustahkamlash borasidagi qat’iyatimga ishonishingizni 
so‘rayman.

Sizni Parijda kutib olish sharafidan mamnun bo‘lishimni 
ta’kidlab, Siz, Prezident Janobi Oliylariga, chuqur hurmat-
ehtiromimni yana bir bor yo‘llayman.

Do‘stona hurmat bilan,
Emmanuel MAKRON,

Fransiya Respublikasi Prezidenti

Prezident Janobi Oliylari!
Sizni va butun o‘zbek xalqini O‘zbekiston Respublikasining 

Mustaqillik kuni munosabati bilan chin yurakdan samimiy 
muborakbod etaman.

Mamlakatlarimiz o‘rtasidagi aloqalar uzviy rishtalarga ega va 
o‘zaro hamkorlikka asoslanadi. Bu avvalambor, ikki tomonlama 
tashriflarning faollashganida ham namoyon bo‘lmoqda. Qariyb 
bir yil muqaddam Germaniya va Markaziy Osiyo davlatlari 
o‘rtasida o‘rnatilgan strategik mintaqaviy sheriklik aloqalari 
orqali mamlakatlarimiz o‘rtasidagi munosabatlarimiz yanada 
chuqurlashib bormoqda.

Hukumatingizning islohotlar yo‘lini davom ettirish istagingizdan 
mamnunman va bu borada Sizga ulkan muvaffaqiyatlar tilayman. 
Germaniya kelgusida ham O‘zbekistonning olib borayotgan 
islohotlarda ishonchli hamkori bo‘lib qoladi. Barqaror, farovon 
va demokratik O‘zbekiston butun mintaqa uchun ham muhim 
ahamiyatga ega.

Sizga eng ezgu tilaklarimni, o‘zbek xalqiga erkinlik, xavfsizlik 
va farovonlikdagi osoyishta kelajak tilayman.

Frank-Valter SHTAYNMAYER,
Germaniya Federativ Respublikasi Prezidenti

Milliy bayramning ushbu yilligi Sizga, Janob Prezident va 
do‘st o‘zbek xalqiga Italiya Respublikasi nomidan va shaxsan 
o‘zimning nomimdan eng yaxshi tabriklarimni yetkazish 
imkoniyatini bermoqda.

Yaqinda O‘zbekistonga tashrifim davomida xalqlarimizni 
birlashtirgan samimiy do‘stlik rishtalari mustahkamlanib 
borayotganiga guvoh bo‘lganman va menga ko‘rsatilgan 
mehmondo‘stlikning yorqin xotiralarini saqlab kelmoqdaman.

O‘zbekiston va Italiya o‘rtasidagi faol hamkorlik mintaqadagi 
istiqbolli aloqalarimizni ham kengaytirish uchun asos bo‘ldi. Buni 
joriy yil may oyida Rimda bo‘lib o‘tgan “Italiya – Markaziy Osiyo” 
formatida uchinchi vazirlar konferensiyasi tasdiqladi.

Jiddiy mojarolar va geosiyosiy keskinliklar bilan ajralib turuvchi 
hozirgi sharoitda mamlakatlarimiz o‘rtasidagi ijobiy hamkorlik 
tinchlik va barqarorlik istiqbollarini mustahkamlashga xizmat 
qilishi mumkinligiga aminman.

Ushbu his-tuyg‘ular bilan men Sizning farovonligingiz uchun 
eng iliq tilaklarimni bildirmoqchiman hamda ularni Sizning 
mehribon turmush o‘rtog‘ingiz va barcha vatandoshlaringizga 
yuborishdan ham mamnunman.

Serjo MATTARELLA,
Italiya Respublikasi Prezidenti

Assalomu alaykum va rahmatullohi va barakotuhu,
Mustaqillik bayrami munosabati bilan Siz, Janobi Oliylariga 

samimiy tabrik va ezgu tilaklarimizni yo‘llashdan behad 
mamnunmiz.

Siz, Janobi Oliylariga sihat-salomatlik va baxt-saodat, qardosh 
O‘zbekiston xalqiga tinchlik-osoyishtalik, barqaror taraqqiyot va 
farovonlik tilaymiz.

Janobi Oliylari, Sizga bo‘lgan yuksak ehtiromimni qabul 
qilgaysiz.

Salmon bin Abdulaziz Ol SAUD,
Ikki Muqaddas masjid xodimi, 
Saudiya Arabistoni Podshohi

Assalomu alaykum va rahmatullohi va barakotuhu,
Siz, Janobi Oliylariga O‘zbekiston Respublikasining milliy 

bayrami – Mustaqillik kuni munosabati bilan xolis tabrik va ezgu 
tilaklarimni yo‘llashdan bag‘oyat baxtiyorman.

Fursatdan foydalanib, Siz, Janobi Oliylariga mustahkam 
sog‘liq va ulkan zafarlar, do‘st O‘zbekiston xalqiga yuksalish va 
farovonlik tilab qolaman.

Janobi Oliylari, Sizga bo‘lgan yuksak ehtiromimni qabul 
qilgaysiz.

Muhammad bin Salmon bin Abdulaziz Ol SAUD,
Saudiya Arabistoni Podshohligi valiahdi, 

Vazirlar Mahkamasi raisi

O‘zbekiston Respublikasining Mustaqillik kuni munosabati 
bilan Siz, Janobi Oliylariga o‘zimning eng samimiy tabrik va 
qizg‘in tilaklarimni yo‘llash sharafiga muyassarligim meni cheksiz 
quvontiradi.

Siz, Janobi Oliylariga mustahkam sog‘liq, baxt-saodat, do‘st 
O‘zbekiston Respublikasi Hukumati va xalqiga doimiy ravnaq va 
taraqqiyot tilab qolaman.

Kamoli ehtirom va ezgu tilaklar ila,
Muhammad bin Zoid Ol NAHAYON,

Birlashgan Arab Amirliklari  
Prezidenti

Mamlakatingiz Mustaqillik kuni bayrami munosabati bilan 
Siz va O‘zbekiston xalqiga Qatar Davlati xalqi va shaxsan o‘z 
nomimdan eng samimiy tabrik va ezgu tilaklarimni yo‘llashdan 
mamnunman.

Siz, Janobi Oliylariga, sihat-salomatlik va baxt-saodat hamda 
O‘zbekiston xalqiga farovonlik va doimiy taraqqiyot, shuningdek, 
kelgusida mamlakatlarimiz o‘rtasidagi do‘stona munosabatlar 
yanada mustahkamlanib borishini tilab qolaman.

Yuksak ehtirom ila,
Shayx Tamim bin Hamad Ol SONIY,

Qatar Davlati Amiri

Janobi Oliylari!
Mamlakatingiz Mustaqilligining 33 yilligi munosabati bilan 

Hindiston hukumati, xalqi va o‘z nomimdan Siz, Janobi Oliylariga, 
O‘zbekiston hukumati va xalqiga samimiy tabrik va ezgu 
tilaklarimni yo‘llayman.

O‘zbekiston va Hindiston o‘rtasidagi tarixiy, madaniy va 
ma’naviy yaqinlik strategik sherikligimiz uchun mustahkam 
poydevor bo‘lib xizmat qilmoqda. Tarixiy aloqaga ega bo‘lgan 
ikkita qadimiy sivilizatsiya sifatida biz tinch, barqaror va farovon 
dunyo haqida mushtarak tasavvurga egamiz. Izchil hamkorligimiz 
umumiy muammolarni hal etishda muhim ahamiyat kasb etmoqda. 
Ishonchimiz komilki, bizning hamkorligimiz o‘sishda va rivojlanishda 
davom etadi va xalqlarimiz manfaatlariga xizmat qiladi.

Fursatdan foydalanib, Siz, Janobi Oliylariga, sihat-salomatlik 
va farovonlik hamda O‘zbekiston xalqiga tinchlik, taraqqiyot va 
totuvlik tilab qolaman.

Janobi Oliylari, Sizga bo‘lgan yuksak ehtiromlarimni qabul 
qilgaysiz.

Draupadi MURMU,
Hindiston Respublikasi Prezidenti

Janobi Oliylari!
Aziz birodarim!
Hindiston xalqi va hukumati nomidan Sizga va O‘zbekiston 

xalqiga Mustaqillik kuni munosabati bilan samimiy tabriklarim va 
eng ezgu tilaklarimni qabul qilgaysiz.

Ushbu qutlug‘ ayyomda xalqlarimiz o‘rtasidagi chuqur va yaqin 
do‘stlik rishtalarini yodga olamiz. Hindiston va O‘zbekistonni 
boy tarix va rang-barang madaniyatga ega bo‘lgan ikki xalq 
o‘rtasidagi do‘stlik rishtalariga asoslangan mustahkam sheriklik 
uzoq yillardan buyon bog‘lab kelmoqda.

Keyingi yillarda hamkorligimiz barcha sohalarda sezilarli 
darajada kengaydi. Biz “Hindiston – Markaziy Osiyo” sammiti va 
Shanxay hamkorlik tashkiloti kabi ko‘p tomonlama platformalar 
doirasida yaqindan hamkorlik qilib kelmoqdamiz.

Biz ikki tomonlama sheriklikni yanada yuqori bosqichga 
ko‘tar ish uchun hamkorl igimizni davom ett i r ish va 
mustahkamlashga qat’iy qaror qildik.

Ushbu qutlug‘ ayyomda Sizga mustahkam sog‘liq va 
farovonlik, do‘st O‘zbekiston xalqiga esa bundan-da ziyoda 
taraqqiyot va ravnaq tilayman.

Janobi Oliylari, Sizga bo‘lgan yuksak ehtiromimni qabul 
qilgaysiz.

Narendra MODI,
Hindiston Respublikasi Bosh vaziri

O‘zbekiston Respublikasi Mustaqilligi kuni munosabati 
bilan Siz Janobi Oliylariga va do‘st o‘zbek xalqiga samimiy 
tabriklarimni, yurtingizga esa yanada taraqqiyot va farovonlik 
tilash menga katta mamnuniyat baxsh etadi.

Misr va O‘zbekiston yillar davomida rivojlanib kelayotgan ajoyib 
do‘stona va hamjihatlik rishtalari bilan ajralib turadi. Ikki do‘st 
xalqlarimiz farovonligi yo‘lida mavjud imkoniyatlardan foydalanish 
va o‘zaro hamkorligimizni davom ettirishga umid qilaman.

Eng yuksak hurmat-ehtiromimni bildirgan holda, janob 
Prezident, mening salomlarimni hamda do‘st O‘zbekiston xalqiga 
samimiy tilaklarimni qabul qilgaysiz.

Abdulfattoh as-SISI,
Misr Arab Respublikasi Prezidenti

O‘zbekiston 
Respublikasi 
Prezidenti
Shavkat Mirziyoyev 
Janobi  
Oliylariga

O‘zbekiston Respublikasi Mustaqillik kuni kirib kelishi 
munosabati bilan Siz Janobi Oliylari hamda do‘st va birodar 
O‘zbekiston xalqini samimiy tabriklashga ijozat bergaysiz.

Ikki mamlakatning o‘zaro hurmatga asoslangan munosabatlari 
yanada mustahkamlanishiga ishonaman. Qo‘shni va mintaqa 
davlatlari, xususan, O‘zbekiston Respublikasi bilan hamkorlik 
aloqalarini rivojlantirish Eron Islom Respublikasi yangi Hukumati 
tashqi siyosatining ustuvor vazifalaridan biri hisoblanadi.

Alloh taolodan Siz Janobi Oliylariga salomatlik va 
muvaffaqiyatlar, O‘zbekiston Respublikasi xalqiga esa baxt-
saodat va farovonlik so‘rab qolaman.

Mas’ud PEZESHKIYON,
Eron Islom Respublikasi Prezidenti

(Davomi. Boshlanishi 1, 2-betlarda). O‘zbekiston 
Respublikasi 
Prezidenti
Shavkat Mirziyoyev 
Janobi  

Muhtaram Prezident janoblari!
Sizga va O‘zbekiston Respublikasi xalqiga Mustaqillik kuni 

munosabati bilan samimiy tabriklarimni qabul qilgaysiz.
Umid qilamanki, iyun oyida go‘zal mamlakatingizga amalga 

oshirgan davlat tashrifim mamlakatlarimiz o‘rtasida o‘tgan yillar 
davomida barpo etilgan alohida strategik sheriklikni yanada 
rivojlantirishga, shuningdek, xalqlarimiz o‘rtasidagi almashinuv 
va do‘stlikni mustahkamlashga turtki beradi.

Sizga chin qalbimdan mustahkam sog‘liq va baxt-saodat, 
O‘zbekiston Respublikasiga esa uzluksiz ravnaq tilayman.

Hurmat bilan,
Yun Sok YOL,

Koreya Respublikasi Prezidenti

Muhtaram Prezident janoblari!
O‘zbekistonning milliy bayrami – Mustaqillik kuni munosabati 

bilan Sizga eng samimiy tabriklarimni izhor etishga ijozat 
bergaysiz.

Vengriya va O‘zbekiston o‘rtasidagi azaliy do‘stlik so‘nggi 
yillarda har tomonlama va muvaffaqiyatli strategik sheriklikka 
aylanib borayotganidan mamnunman. Ishonchim komilki, 
birgalikdagi sa’y-harakatlarimiz o‘zaro manfaatli hamkorlikni 
chuqurlashtirishga olib keladi.

Sizni ishontirib aytamanki, mening hukumatim yuqori 
darajadagi strategik muloqotni davom ettirish hamda hurmat va 
ishonchga asoslangan munosabatlarni yanada rivojlantirishga 
sodiqdir.

Mas’uliyatli faoliyatingizda muvaffaqiyatlar va sihat-salomatlik 
tilayman!

Samimiyat bilan,
Viktor ORBAN,

Vengriya Bosh vaziri
* * *

Quyidagilar ham o‘z tabriklarini yo‘llagan:
Yaponiya Imperatori Naruxito,
Buyuk Britaniya va Shimoliy Irlandiya Birlashgan Qirolligi 

Qiroli Charlz III,
Iordaniya Podshohi Abdulla II,
O‘mon Sultoni Haysam bin Toriq Ol Said,
Marokash Podshohi Muhammad VI,
Belgiyaliklar Qiroli Filipp,
Ispaniya Qiroli Filipp VI,
Shvetsiya Qiroli Karl XVI Gustav,
Gruziya Prezidenti Salome Zurabishvili,
Bolgariya Respublikasi Prezidenti Rumen Radev,
Latviya Respublikasi Prezidenti Edgars Rinkevichs,
Malta Respublikasi Prezidenti Miriam Spiteri Debono,
Polsha Respublikasi Prezidenti Anjey Duda,
Ruminiya Prezidenti Klaus Verner Yoxannis,
Serbiya Respublikasi Prezidenti Aleksandr Vuchich,
Slovakiya Respublikasi Prezidenti Peter Pellegrini,
Finlyandiya Respublikasi Prezidenti Aleksandr Stubb,
Chexiya Respublikasi Prezidenti Petr Pavel,
Shveysariya Konfederatsiyasi Prezidenti Viola Amxerd,
Estoniya Respublikasi Prezidenti Alar Karis,
Tailand Podshohi Maxa Vachiralongkorn,
Vyetnam Sotsialistik Respublikasi Prezidenti To Lam,
Indoneziya Respublikasi Prezidenti Joko Vidodo,
Nepal Federativ Demokratik Respublikasi Prezidenti 

Ramchandra Paudel,
S i n g a p u r  R e s p u b l i k a s i  P r e z i d e n t i  Ta r m a n  

Shanmugaratnam;
Filippin Respublikasi Prezidenti Ferdinand Markos,
Shri-Lanka Demokratik Sotsialistik Respublikasi  

Prezidenti Ranil Vikremesingxe,
Jazoir Xalq Demokratik Respublikasi Prezidenti  

Abdulmajid Tebbun,
Suriya Arab Respublikasi Prezidenti Bashar al-Asad,
Falastin Davlati Prezidenti Mahmud Abbos,
B i r lashgan Arab  Ami r l i k la r i  Vi tse-prez ident i ,  

Bosh vaziri, Dubay amirligi hokimi Shayx Muhammad bin 
Roshid Ol Maktum,

B i r lashgan Arab  Ami r l i k la r i  Vi tse-prez ident i ,  
Bosh vazi r i  o ‘ r inbosar i ,  Prezident  Devoni  ra is i  
Shayx Mansur bin Zoid Ol Nahayon,

Birlashgan Arab Amirliklari Bosh vaziri o‘rinbosari, ichki 
ishlar vaziri Shayx Sayf bin Zoid Ol Nahayon,

Qatar Davlat Amiri o‘rinbosari Shayx Abdulla bin Hamad 
Ol Soniy,

Kanada General-gubernatori Meri Mey Saymon,
San -Mar ino  Respub l i kas i  Kap i t an - regen t l a r i  

Alessandro Rossi va Milena Gasperoni,
Rim-katolik cherkovi rahbari Fransisk,
Shanxay hamkorlik tashkiloti bosh kotibi Chjan Min,
Turkiy davlatlar tashkiloti bosh kotibi Kubanichbek 

Omuraliyev,
Mustaqil Davlatlar Hamdo‘stligi bosh kotibi Sergey 

Lebedev,
Islom hamkorl ik tashki lot i  bosh kotibi Husayn  

Ibroxim Toha,
I q t i s o d i y  h a m k o r l i k  t a s h k i l o t i  b o s h  k o t i b i  

Asad M. Xon,
BMT Oziq-ovqat va qishloq xo‘ jal igi  tashki lot i  

bosh direktori Syuy Dunyuy.
Qutlovlar kelishda davom etmoqda.

Ufq ham qizarib, gulgun tong otdi,
Quyosh shitob bilan kelmoqda qaytib.
Oqshom o‘tganini vaqt ham unutdi,
Nur kezar atrofda qo‘shiqlar aytib.

Kengliklar yastangan mas’um, xokisor,
Oshiqar ziyoga tutib ko‘ksini.
Borliq turfalanib bormoqda oshkor,
Osmon shabnamlarda ko‘rar aksini.

Gullar topgan kabi o‘z makonini,
Kulgichi barq urar yanoqlarida.
Boshiga ko‘tarib qushlar inini,
Polapon ovozi yangrar barida...

Yeru ko‘k oralab goho zavq toshar,
Goho shavq tizginin eplolmay halak.
Jilg‘alar toshlarga urilib shoshar,
To‘sh urib yelpinar unga sinchalak.

Ana g‘o‘zalarning bo‘yi cho‘zilib,
Ko‘k sari intilib yozmoqda qanot.
Quchog‘ida mitti gulchalar ilib,
Egatlar ichida kezadi hayot.

Boshoqlar to‘lishgan – ta’zimda bug‘doy,
Iliq taft bag‘rida ulg‘ayar rizq-ro‘z.
Bu kunga yetguncha dehqon – hotamtoy,
Qancha zahmat chekdi kechayu kunduz.

Choshlanar bu yerda hademay xirmon,
Mehnatu mashaqqat aylar sarhisob.
Insonga berilgan bu ulug‘ imkon,
Umr kitobini bezar bobma-bob.

Kenglikka tikilib boqar binolar,
Boshlari go‘yoki ko‘kka yetgudek.
Sudralgan bulutlar to‘xtab sin solar,
Yuzidan bo‘salar olib ketgudek...

Shu’lalar toshadi qilgancha jilva,
Dunyo go‘zalligi tomchida ayon.
Hayajon ulashib hapriqqan dilga,
Yetaklab boradi ezgulik tomon.

O‘zlikni o‘ylagan vijdonlar uyg‘oq,
Qaddini ko‘tarib borar nomus-or.
Yurt esa oboddir, el-ulus quvnoq,
Intilmoq davridir, boshqasi bekor!

Ammo chekinmoq yo‘q, chekinmoq nadir,
Chumchuqdan qo‘rqqanlar tariq ekarmi?
Shijoat baxsh etsa qanoat, sabr,
Asli sher bo‘lganlar bo‘yin egarmi?!

Qiyoski, ota bor uyda farog‘at,
Egali har yerning bahori bordir.
Bu yurtga jon tikkan fidolar faqat,
Ertani nurafshon etmoqqa qodir!

Bir lahza tin bilmas, olg‘a intilar,

Dovondan dovonga tikkancha ko‘zni.
Yorug‘ kun kelishin chin qalbdan bilar,
Axir shu maqsadga chog‘lagan o‘zni.

G‘alvali dunyoda ko‘p erur o‘yin,
Osonmas asramoq Vatanni axir.
Girdoblar ichida bo‘lsa-da qiyin,
Ul oqil elparvar g‘olib baribir...

Hurlikdan halovat topgan bu yurak,
Borar umidlarni asrab-avaylab.
U xalqning ichida girdikapalak,
Yurar yurt ishqini qalblarga joylab.

Mehru muhabbatdan jo‘shar begumon,
Goh matonat, goho sabot bo‘lar u.
Yuksak parvozlarga undab har zamon,
Navqiron avlodga qanot bo‘lar u.

Oldinga talpinar tolmas shijoat,
Erta-kech millatning g‘amin yeydi u.
Odamlar shod bo‘lsa, topadi rohat,
Mudom xalq dardini dardim, deydi u.

Shonli karvonlarning sarboni yanglig‘,
Toliqmas, horimas, yo‘l tortar ravon.
Oydin niyatlarning davroni yanglig‘,
Elni boshlab borar hur manzil tomon.

Umid chechak otgay har dil qa’rida,
Ko‘zlarda quvonchning otashi yongay.
Eldoshin ko‘tarib yelkalarida, 
Oqillar hamisha xalqqa suyangay.

Tonglarni uyg‘otar ezgu xushxabar,
Odamlar ko‘ngliga joylar so‘zini.
Jonin nisor etgan ul zot mo‘tabar,
Baxshida aylamish elga o‘zini.

Bugun ilmu irfon bog‘i ko‘rk ochgan,
Tan oladi hatto bu jahon ahli.
Xalqning xizmatiga yugurgan, shoshgan,
Ul elparvar inson sharafga haqli.

Tashabbus, g‘oyalar dilda jamuljam,
Bobolar ruhini shod etgay har kun.
Bunchalar betakror kuch-g‘ayrat, chidam,
Borlig‘in bag‘ishlab ishlaydi butun.

Xalqning qudrati ham unga zo‘r tayanch,
Bunyodkor shashtiga yo‘qdir hech qiyos.
Uning zakovati bebaho bir ganj,
Bu ko‘hna olamda buyukligi rost.

Niyatim shul mening, orzu, ahdim but,
Mudom yashna yurtim, mudom ko‘rkli bo‘l.
Eldoshim, sen uning qo‘llaridan tut,
Toki muqaddas va sharafli bu yo‘l!

Toki xotirjamlik ne’mat atalsa,
Toki qadrlasa uni dun, bashar.

IftixorO‘tkir RAHMAT

ENG KATTA MAKTAB,  
NG KATTA TARBIYA – TARIXNING O‘ZI

– Mustaqi l l ik  bayrami 
arafasida, bugungi tinchlik, 
erkinlik sharoitida qahramon 

bobolarimizning pok nomlarini eslash, 
tabarruk xotiralariga ehtirom ko‘rsatish 
biz uchun ham qarz, ham farz, – 
dedi Shavkat Mirziyoyev. – Shu bois 
dunyodan o‘tgan vatandoshlarimizning 
ham qadrini tiklayapmiz. “Inson – aziz, 
xotira – muqaddas” degan ezgu shior 
hayotimizdan mustahkam joy olyapti. 
Tabarruk yodgorlik majmualari bunyod 
etyapmiz. Ma’rifatparvar bobolarimiz 
haqida badiiy va i lmiy asarlar, 
kinofilmlar yaratilmoqda. “Xotira” 
kitoblari tayyorlanmoqda. Xalqaro 
konferensiyalar o‘tkazilmoqda. Mana, 
so‘nggi uch yil ichida 1 ming 200 dan 
ziyod siyosiy qatag‘on qurbonlarining 
nomini oqladik. Bu nimani anglatadi? 
Bu – adolat sinmasligini, haqiqat baribir 
tantana qilishini anglatadi.

O‘tgan yilgi marosimda davlatimiz 
rahbari joylardagi qatag‘on qurbonlarini 
aniqlash, bu borada tadqiqotlarni 
kengaytirish bo‘yicha ko‘rsatmalar 
bergan edi.

Shu asosida joriy yil 19-iyul kuni 
“Siyosiy qatag‘on qurboni bo‘lgan 
yurtdoshlarimiz hayoti va faoliyatini 
o‘rganish, targ‘ib etish hamda ularning 
xotirasini abadiylashtirish borasidagi 
ishlarni kengaytir ish to‘g‘r isida” 
Prezident qarori qabul qilindi. Unga 
muvofiq, bu ishlarni muvofiqlashtirish 
bo‘yicha respublika komissiyasi tuzilib, 
Mudofaa vazirligi boshchiligida bir qator 
mutasaddi tashkilotlar biriktirildi.

Davlatimiz rahbari ushbu qarorning 
mohiyati va maqsadi haqida gapirdi:

–  Shu pay tgacha qa tag ‘on 
qu rbon la r i n i ng  t o ‘ l i q  r o ‘ yxa t i 
shakllantirilmagan edi. Holbuki, bu 
ro‘yxatdagi har bir raqam ortida inson 
taqdiri bor. Shahid ketgan, qatag‘on 
qilingan har bir yurtdoshimizning 
hayoti – qahramonlik. Shu bois biz 
qarorda qatag‘on qurbonlarini nomma-
nom aniqlash, ularning ibratli hayotini 

o‘rganish va tadqiq etish masalasiga 
alohida e’t ibor qaratdik. Tarixiy 
haqiqatni tiklash maqsadida ularning 
tabarruk nomlarini ko‘p jildlik “Qatag‘on 
qurbonlari” kitobiga hamda mana shu 
majmuada barpo etiladigan ramziy kitob 
sahifalariga yozib qo‘yamiz. Afsuski, 
chet davlatlarda, hatto o‘zimizdagi 
arxivlarda bu masalaga oid barcha 
ma’lumotlarni ham to‘liq o‘rganganimiz 
yo‘q. Shu sababli, bu borada ilmiy 
ekspeditsiyalar tashkil etish belgilandi. 
Endi har yili oktabr oyining birinchi 
haftasini mamlakatimizda Siyosiy 
qatag‘on qurbonlarini yod etish haftaligi 
sifatida nishonlaymiz.

Nima uchun bu vaqt tanlandi? 
Chunki 1938-yil 4 – 16-oktabr kunlari 
507 nafar o‘zbekistonlik siyosiy mahbus 
ustidan hukm o‘qilgan. Eng yetakchi 
shaxslar qatl etilgan. Ular orasida 
Fitrat, Cho‘lpon, Abdulla Qodiriy, 
Xudoybergan Devonov kabi yetuk 
ziyolilarimiz, Germaniyada o‘qib kelgan 
ilg‘or mutaxassislar, taniqli davlat va 
jamoat arboblari bo‘lgan. Eng dahshatli 
tomoni – ular 4-oktabrda qatl etilgan, 
hukm 5-oktabrda chiqarilgan.

– Bu sana xalqimiz tarixidagi eng 
qayg‘uli kunlardan biridir. Shuning 
uchun bu haftalikni katta tayyorgarlik 
bilan, birdamlikda o‘tkazishimiz kerak, 
– deya ta’kidladi Prezident.

Qarorga ko‘ra mazkur haftalik 
davomida aholi o‘rtasida uchrashuvlar, 
turli ko‘rgazma va tanlovlar, shu 
mavzudag i  k ino  namoy ish la r i 
o‘tkaziladi. Viloyat, tuman va shaharlar 
hokimlari, vazirlik va idoralar rahbarlari, 
boshqa mas’ul shaxslar qatag‘on 
qurbonlari yashab o‘tgan xonadonlarga 
kirib, ularning avlodlaridan xabar oladi.

Fidoyi ajdodlarimiz tug‘ilib o‘sgan, 
yashagan xonadonlarga esdalik 
lavhalari o‘rnatiladi. Ular yashagan 
mahallalar va maktablarda Xotira 
burchaklari tashkil etiladi.

Shu tariqa odamlar qatag‘onga 
uchragan mahalladoshlari haqidagi 

ma’lumotlar bilan tanishadi. Mustaqillik 
qanday og‘ir yo‘qotishlar evaziga 
qo‘ lga k i r i t i lgan buyuk ne’mat 
ekanini anglab yetadi. Xalqimiz 
qanday mash’um kunlarni boshdan 
kechi rganin i  tushunadi .  F idoy i 
ajdodlarimiz eng og‘ir paytlarda 
ham vijdonini, milliy o‘zligini saqlab 
qolganini yurakdan his qiladi.

Muloqotda Bosh vazirga ushbu 
ishlarni tashkil  et ish va i jrosini 
nazoratga olish bo‘yicha ko‘rsatmalar 
berildi.

M a ’ l u m k i ,  s o ‘ n g g i  y i l l a r d a 
Toshkentdagi Qatag‘on qurbonlari 
xotirasi davlat muzeyi rekonstruksiya 
qilinishi bilan birga, Qoraqalpog‘iston 
Respublikasi va barcha viloyatlarda 
ham shunday muzeylar tashkil etildi. 
Ayniqsa, Andijon, Buxoro, Qarshi, 
Farg‘ona viloyatlaridagi muzeylar 
e’tiborga molik.

Prezident bunday xayrli ishlarni 
davom ettirish, jadidlar hayotiga oid 
noyob hujjat va eksponatlar bilan 
jamoatchilikni kengroq tanishtirish 
kerakligini ta’kidladi.

– To‘g‘ri, keyingi vaqtlarda bu 
boradagi ishlarimiz yangi bosqichga 
ko‘tarildi. Ko‘p noma’lum nomlar 
aniqlandi. Kitoblar, kinolar chiqarildi. 
Lekin buyam kam. Bu borada ham 
mahallabay izlanish olib borish, 
bunga barcha ziyolilar, nuroniylar, 
huquq himoyachilari hissa qo‘shishi 
maqsadga muvofiq. Bu qadriyatga, 
umummilliy harakatga aylanishi kerak, 
– dedi davlat rahbari.

Ta d q i q o t c h i l a r n i  m o d d i y 
rag‘batlantirish, arxiv ma’lumotlarini 
ochiqlash, tarixni yoshlarga to‘g‘ri 
yetkazish muhimligi qayd etildi.

– Biz nima uchun Imom Buxoriy 
muzeyini tashkil qilyapmiz? Nima 
uchun tarixiy kinolar ishlatyapmiz? 
Chunki eng katta maktab, eng katta 
tarbiya – tarixning o‘zi. Yoshlarimiz 
tariximizni yaxshi bilishi, boshqalardan 
emas, o‘zimizning bobolarimizdan 

namuna olishi kerak. Buning asosini 
mukammal qilib, yoshlarga munosib 
tilda, qiziqarli tarzda, ijtimoiy tarmoqlar 
orqali yetkazish, jamiyatga singdirish 
zarur.  Yosh avlodni shu ruhda 
tarbiyalasak, o‘z tanlagan yo‘limizdan 
qat’iy bora olamiz, – dedi davlatimiz 
rahbari.

Dunyoda xavf-xatarlar kuchayib, 
milliy o‘zlik, ezgulik, qadriyat kabi 
tushunchalar zavolga yuz tutayotgani 
yodga olinar ekan, yurtimizdagi 
tinchlik-osoyishtalikning qadri yaqqol 
namoyon bo‘ladi.

– Mustaqillik – Alloh taoloning 
el-yurtimizga eng katta marhamati, 
ne’mati. Har bir kun, har bir yilning 
qadriga yetib, shukronalik hissi 
bilan yashash kerak. Ajdodlarimizni 
e’zozlash, xalqni rozi qilish bo‘yicha 
savob ishlarni ko‘p qilsak, Xudo 
doimo yo‘limizni ochib beradi, – dedi 
Prezident.

Vatan manfaat i  yo ‘ l ida  f ido 
bo‘lganlarning oxiratlari obod bo‘lsin, 
tinch-osoyishta yurtimizni Parvardigor 
o‘z panohida asrasin, deya duolar 
qilindi.

Mustaqillik monumenti davlatimiz 
ozodligi va barqarorligi ramzidir. Unda 
xalqimizning ko‘p asrlik davlatchilik 
tarixi, buyuk alloma va jahongir 
bobolarimiz siymolari aks etgan. 
Monumentning eng yuqori qismida 
Humo qushi tasvirlangan.

Prezident Shavkat Mirziyoyev 
“Yangi O‘zbekiston” bog‘iga borib, 
ushbu majmua poyiga gulchambar 
qo‘ydi.

Marosimda Oliy Majlis Qonunchilik 
pa la tas i  va  Senat i ,  Prez ident 
Administratsiyasi, vazirlik va idoralar, 
Toshkent shahar jamoatchiligi vakillari 
ham ishtirok etib, monument poyiga 
gullar qo‘ydi.

Bu mamlakatimiz mustaqilligining 
33 yilligiga bag‘ishlangan bayram 
tadbirlaridan biridir.

O‘zA.

Sahna atrofi anvoyi gullar bilan 
bezalgan. Davlatimiz bayroqlari 
hilpirab, qalbda iftixor tuyg‘ularini 

jo‘sh urdiradi. Kamalakrang chiroqlar 
yog‘dusi atrofga ajib bir go‘zallik baxsh 
etadi.

Bayram tantanasida hozir bo‘lganlar 
O‘zbekiston Respublikasi Prezidenti 
Shavkat Mirziyoyevni qarsaklar bilan kutib 
oldi.

Davlatimiz rahbariga so‘z berildi.
Y u r t b o s h i m i z  o ‘ z  n u t q i d a 

mustaqilligimizning o‘ttiz uch yilligi bilan 
butun xalqimizni muborakbod etarkan, 
milliy istiqlolimiz naqadar bebaho ne’mat 
ekaniga, uning tarixiy ahamiyatiga 
e’tibor qaratdi. Aynan mustaqillik tufayli 
milliy davlatchiligimiz qayta tiklanganini, 
O‘zbekiston yangi tarixiy davrga qadam 
qo‘yganini, jahon hamjamiyatidan munosib 
o‘rin egallaganini qayd etdi.

– Shunday qutlug‘ kunda O‘zbekiston 
mustaqilligi uchun kurashgan vatanparvar 
ajdodlarimiz xotirasini minnatdorlik bilan 
yodga olishimiz tabiiy, albatta. Ular – o‘z 
xalqini taraqqiyot sari boshlagan jadid 
bobolarimiz, milliy ozodlik yo‘lida jon 
fido etgan ulug‘ ajdodlarimizdir. Ular – 
g‘oyat og‘ir sharoitda ham milliy istiqlol 
va hurriyat g‘oyalariga sodiq qolgan 
qahramonlarimizdir. Bugun ularning ezgu 
g‘oya va tamoyillariga tayanib, yangi hayot, 
yangi jamiyat poydevorini yaratmoqdamiz, 
– dedi davlatimiz rahbari.

Haqiqatan ham, xalqimiz uzoq yillar orzu 
qilgan mustaqillik bemisl azob-uqubatlar, 

qanchadan-qancha qurbonlar, qonli 
kurashlar natijasida qo‘lga kiritildi. Istiqlol 
umidida, yurtimizni yorug‘ manzillarga olib 
chiqish niyatida jondan kechgan minglab 
yurtdoshlarimizning nomi bugun oqlanyapti, 
xotirasi abadiylashtirilmoqda.

Hurl ik tufayl i  o‘z Vatanimizning 
chinakam egasi bo‘ldik, ertasi uchun 
mas ’u l i ya tn i  z immamizga  o ld i k . 
Mustaqillikning chorak asri xalqimiz uchun 
sinovli davr bo‘lgani ham bor gap. Eng 
muhimi, yo‘limizni yo‘qotib qo‘ymadik. 
Ozod va obod Vatan qurish uchun sobit 
qadam tashladik.

Ayniqsa, keyingi sakkiz yil mamlakatimiz 
tarixiga zarhal harflar bilan bitildi. Ushbu 
g‘oyat qisqa davrda demokratik qadriyatlar 
hamda bozor iqtisodiyoti asoslariga 
tayangan yangi jamiyat, yangi davlat qurish 
va uni yuksaltirish yo‘lida asrlarga tatigulik 
ishlar qilindi.

Xalqimiz farovon hayotga erishish 
uchun olg‘a intilyapti. Bir vaqtlar odamlar 
“yo‘qsillar mamlakati”da yashashga, 
boy va ishbilarmon insonlarga g‘ayirlik, 
nafrat ko‘zi bilan qarashga majbur etilgan 
bo‘lsa, bugun tadbirkorlarga iqtisodiyotimiz 
va is lohot lar imiz tayanchi  hamda 
lokomotivi sifatida qaralmoqda. Davlatimiz 
tomonidan ular uchun keng imkoniyatlar, 
qulay shart-sharoitlar yaratilmoqda. 
Prezidentimiz tashabbusi bilan mahalladagi 
mikroloyihadan tortib, megaloyihagacha 
qo‘llab-quvvatlash bo‘yicha yangi tizim 
yo‘lga qo‘yilgan.

Iqtisodiyotimiz barqaror o‘sib boryapti. 

Yaqinda Xalqaro valyuta jamg‘armasi 
mamlakatimiz yalpi ichki mahsuloti ilk 
bor 100 milliard dollardan oshganini 
tasdiqlagani shundan.

Prezidentimiz navqiron avlodning yangi 
O‘zbekiston ravnaqiga munosib hissa 
qo‘shayotganiga urg‘u berdi. Buning 
tasdig‘i yaqinda Parijda bo‘lib o‘tgan XXXIII 
yozgi Olimpiya o‘yinlarida yana bir bor 
yaqqol namoyon bo‘lganini e’tirof etdi.

Shu kunlarda Parijdan yana ketma-
ket quvonchl i  xabarlar kelmoqda. 
Paralimpiyachi o‘g‘il-qizlarimiz ham shoda-
shoda medallarga sazovor bo‘layotir.

Sportchilarimizning barcha yutuq va 
natijalarini xalqimiz katta shodu xurramlik 
bilan kutib olmoqda. Bu muvaffaqiyatlar 
ularning xalqimizga Mustaqillik bayrami 
uchun munosib sovg‘asidir.

– Yurtning kuchi – birlikda, qadri esa 
tinchlikdadir, – dedi Shavkat Mirziyoyev.

Chindan ham, hamjihatlik, totuvlik, 
jipslashish bilan har qanday ishni uddalash, 
eng o‘tkir muammolarni ham hal etish, 
jamiki orzu-maqsadlarni ro‘yobga chiqarish 
mumkin. Mamlakatimizdagi bugungi 
bunyodkorliklar, iqtisodiy yuksalishlar, 
jahonda o‘z o‘rnimizga ega bo‘l ib 
borayotganimiz buning isboti. Ammo 
tinchlik bo‘lmasa, barcha yutuqlar o‘z 
ahamiyatini yo‘qotadi. Hatto insonning 
chumolichalik qadri qolmaydi. Shu bois 
tinchlik atalmish buyuk ne’matni asrab-
avaylashimiz shart. Lekin tinchlikni saqlash 
faqat harbiylarimizning ishi bo‘lib qolmasligi 
kerak. Prezidentimiz ta’kidlaganidek, 

bu barchamizning, har bir O‘zbekiston 
fuqarosining muqaddas burchi bo‘lishi 
shart.

Shukrki, bugun osmonimiz musaffo, 
s h a h a r u  q i s h l o q l a r i m i z d a  h a m , 
qalblarimizda ham osoyishtalik hukm 
surmoqda. Shu ma’noda, yaqinda 
O‘zbekiston 121 mamlakatni o‘z ichiga 
olgan “Safety Perception Index 2023” 
– dunyoning eng xavfsiz mamlakatlar 
reytingida 1-o‘rinni egallagani bejiz emas.

Hozirgi kunda O‘zbekistonda amalga 
osh i r i layotgan is lohot larn i  dunyo 
hamjamiyati, xalqaro ekspert hamda 

mutaxassislar ham e’tirof etyapti. Albatta, 
bu natijaga erishish oson bo‘layotgani yo‘q. 
Ne-ne mashaqqatlarni mardonavor yengib 
o‘tish, uzoqni ko‘zlagan oqilona siyosat, 
uyqusiz tunlar, Vatan uchun borini baxsh 
etishning mahsuli bu.

Yangi O‘zbekistonni qurish yo‘lidagi 
ishlar izchil davom ettiriladi. Davlatimiz 
rahbari bu borada asosiy e’tibor beshta 
ustuvor yo‘nalishga qaratilayotganini qayd 
etdi. Bular, avvalo, sifatli ta’lim tizimini 
yo‘lga qo‘yish, biznesni rivojlantirish, 
korrupsiyadan xoli, adolatli sud tizimini 
yaratish, sog‘liqni saqlash sohasini 

tubdan yaxshilash, ekologik barqarorlikni 
ta’minlashdan iborat.

Prezidentimiz har bir sohada ko‘zlagan 
maqsad la r im izga ye t i sh ish imizda 
yoshlarning o‘rniga alohida urg‘u berib, 
ularga murojaat qildi.

– Qadrli o‘g‘il-qizlarim, mamlakatimiz 
istiqboli, barcha ezgu niyatlarimiz ijobatini 
biz avvalo sizlarning timsolingizda 
ko‘ramiz. Kelajakda turli sohalarda ulkan 
yutuq va zafarlarga erishib, yurtimizni 
dunyoga yanada keng tarannum 
etishingizni istaymiz. Marrani baland oling, 
siz buyuk ishlarga qodirsiz! Hamisha o‘z 
kuchingiz, qat’iyat va salohiyatingizga 
ishoning! Davlatimiz, xalqimiz, Prezident 
sizlarni bu yo‘lda doimo qo‘llab-quvvatlaydi, 
har qanday yordamni ayamaydi, – dedi 
Shavkat Mirziyoyev.

Tadbirda konsert dasturi namoyish 
qilindi. Kuy-qo‘shiqlarda Vatanimizning 
maftunkor tarovati, azaliy shonu shuhrati 
baland pardalarda tarannum etildi. 
Maqom ashulalaridan tortib, baxshiyona 
xalq termalarida ajdodlarimizning orzu-
umidlari, yurtimizda hukm surayotgan 
millatlararo totuvlik muhiti, odamlarimiz 
azaldan e’zozlovchi do‘stl ik, mehr-
oqibat, muhabbat, sadoqat tushunchalari 
ulug‘landi. Sho‘x-shodon raqslar muazzam 
maydon uzra bayram shukuhini yanada 
kuchaytirdi.

Tadbir so‘ngida otilgan mushaklar 
osmonda yorqin manzara hosil qilib, 
qalblardagi hayajonni, ko‘tarinkilikni 
chandon oshirdi.

Eng ulug‘ ,  eng aziz bayram – 
O‘zbekiston Respublikasi mustaqilligining 
33 yilligi tantanalari mamlakatimizning 
barcha shaharu qishloqlarida davom 
etmoqda.

Dilshod KARIMOV
(“Xalq so‘zi”).

Asi la  Mi rzayorova uzun l ikka  sakrashda  
5,22 metr nat i ja qayd et ib,  salkam 30 yi l  
o l d i n g i  p a r a l i m p i y a  r e k o r d i n i  y a n g i l a d i .  
Qudratilloxon Ma’rufxo‘jayev yadro uloqtirish bahsida 
g‘olib bo‘ldi.

PREZIDENTIMIZ PARALIMPIYA G‘OLIBLARINI TABRIKLADI

D a v l a t i m i z  r a h b a r i  u l a r n i  q i z g ‘ i n  
t a b r i k l a b ,  m e h r l i  s o ‘ z l a r i n i  i z h o r  q i l d i .  
M u r a b b i y l a r i  v a  o t a - o n a s i g a 
m i n n a t d o r l i k  b i l d i r d i .  B o s h q a  
s o v r i n d o r  v a  i s h t i r o k c h i  s p o r t c h i l a r g a  

ha m  s a l o m  y o ‘ l l a b ,  m u v a f f a q i y a t l a r  t i l a d i .
Paralimpiyachilarimiz tabrik va doimiy e’tibori uchun 

Prezidentimizga rahmat aytib, yangi g‘alabalarga 
erishishga va’da berdilar. 

Prezident Shavkat Mirziyoyev Fransiya poytaxti Parij shahrida o‘tayotgan Paralimpiya o‘yinlarida  
terma jamoamizning ilk oltin medallarini qo‘lga kiritgan yengil atletikachilarimiz Asila Mirzayorova va Qudratilloxon 

Ma’rufxo‘jayev bilan telefon orqali muloqot qildi.

BIR BO‘LSAK — YAGONA XALQMIZ, 
BIRLASHSAK — VATANMIZ!


